
学校名称 : 圣公会德田李兆强小学 

Name of School : S.K.H. TAK TIN LEE SHIU KEUNG PRIMARY SCHOOL 

剧名 Name of Play : 勤劳是... 

剧作者 Script writer  : 学生集体创作 

 

故事大纲 Synopsis : 

 

 

一百周年校庆在即，校长希望各班以「勤劳」为主题好好表现一番，各班各出奇招。到底谁人才是学

校最勤劳的人？校庆当晚的「勤劳大奖」又会花落谁家？ 在各班老师带领下，同学们又能否悟出「勤

劳是...」? 

第一场 

时间: 校庆前两周 

场景:  礼堂 

 

(同学 D 扮演山,一直在台上, 同学 C 出) 

同学 C:                勤劳系一种美德,自古已经有好多伟人都系咁,例如有「渔夫」 

(同学 A 从台边叫出来) 

同学 A:                系愚公呀! 

同学 C:                愚公。 

(同学 B 扮演愚公出, 手拿着剧本) 

同学 B:            哗,呢座山喺正我屋企门口,唔得,我要移开佢 

(愚公未移,山已自己走开) 

同学 B:               我都未移,你做咩咁快郁呀? 

同学 D:               (放下山,举手)阿 Sir, 我... 

同学 A:               (想提示同学) 演紧戏唔好叫呀 Sir 呀! 

李 Sir:                停! 错哂呀! 你地有冇搞错呀? 得返几日咋连剧本都未背好! 

同学 B:                阿 Sir 我好多对白呀 

李 Sir:                有几多呀? 

同学 B:                5 句... 

李 Sir:                5 句都叫多? 

同学 B:                …每版。呢度有成七八十版呀! 

李 Sir:                多咪勤力啲背啰! 校长话 100 周年校庆...... 

(想象中的校长出) 

(此校长为李 Sir 想象之校长,造型古怪) 

校长:                  嚟紧 100 周年校庆,我谂住用勤劳做主题!咁多位六年班班主任,你地要同啲学生加油,今次系

你 Show time 啦! 

校长:               即系李 Sir 你想升职,今次就系机会啦! 

(校长入) 

李 Sir:                 所以,如果你地今次做唔好呢... 

同学 C:               咁会点呀? 

李 Sir:                  咁我就冇得升职啰,所以你地快啲练好个表演佢! 如果唔系我罚你地抄勤劳 10000 次呀下! 我去食

Tea 返嚟再排过! 

同学们:               下?...知道,李 Sir。 

同学 D:                阿 Sir… 

李 Sir:        又点呀? 

同学 D:       我好急,可唔可以去厕所呀 

李 Sir:        呀....去啦去啦去啦... 

(音乐起) 

 

 

第二场 

时间: 校庆前两周 

地点: 6B 课室 

 

(上课钟声) 

周主任: 6B 班全部人坐好! 嚟紧学校 100 周年校庆,校长想大家用勤劳嚟表演。我帮大家谂咗啦,一于表

演闻鸡起舞啦! 

同学 F:              即系点呀? 

周主任:              有冇人知? 

(同学 F 举手) 

周主任:              Ryan(叫同学 F 名) 

同学 F: 闻鸡起舞系晋代嘅祖逖同好朋友刘琨嘅故事,当时佢地嘅国家打紧仗,佢地好想报效国家,于是天

都未光,一鸡啼就起身练武。 

同学 E:              即系我地要跳舞?K-POP? 

周主任:              唔系跳舞呀,系舞剑个舞呀! 你地听日开始 6 点就返嚟学校,我教大家耍太极! 

全班:             耍太极? 

(同学 F 举手, 周主任示意) 

同学 F:              但系周主任,耍太极同勤劳有咩关系呀? 

周主任:              早啲起身咪勤劳啲啰!咁咁早又唔知做乜好,咁耍太极就唔离谱! 

同学 G:              下?但系周主任,我妈咪帮我安排咗 6 点到 7 点要补习喎! 

周主任:              咁早? 

同学 G:              系呀,佢话勤有功戏无益,叫我要花多啲时间温书呀! 

周主任:              咁你就一路补习一路 Zoom 住耍太极啦! 今次唔衰得畀校长睇㗎! 

(校长出) 

(此校长为周主任想象之校长,造型古怪) 

校长:              各位同事,今次校庆好重要,因为学校资源有限,今次搞唔好,我地可能要裁员,所以...大家加油啦! 

(校长入) 

周主任:              我重有几年就退休啦,我唔想收到大信封!所以大家一定要畀心机!嚟,扎好马步先 

(全班跟着做) 

周主任:              一个大西瓜,分两份,一份畀你,一份畀佢...... 

(音乐起) 

 


